
Ішкі аудит департаменті туралы 

ЕРЕЖЕ

1. Жалпы ережелер

1. Ішкі аудит департаменті (бұдан әрі - Департамент) Қазақстан Республикасы Ішкі істер министрлігінің (бұдан әрі - Министрлік) құрылымдық бөлінісі болып табылады.


2. Департамент өз қызметінде Қазақстан Республикасының Конституциясын, Қазақстан Республикасы Президентінің және Үкіметтің заңдарын, актілерін, өзге де нормативтік құқықтық актілерді, сондай-ақ осы Ережені басшылыққа алады.


3. Департаменттің құрылымын, штат санын Қазақстан Республикасының заңнамасында белгіленген тәртіппен мемлекеттік органның уәкілетті лауазымды адамы бекітеді.

 4. Департамент:

1) Мемлекеттік мекемелердегі ішкі аудит басқармасынан;


2) Квазимемлекеттік сектор субъектілеріне ішкі аудит басқармасынан;

3) Жоспарлау, талдау және тексерулердің сапасын бақылау тобынан тұрады.
2. Ішкі аудит департаментінің негізгі тапсырмалары, функциялары, құқықтары мен міндеттері


5. Міндеттері:

1) Министрліктің стратегиялық құжаттарының мақсаттары мен міндеттеріне қол жеткізуді талдау;

2) қаржылық және басқару ақпаратының сенімділігін және дұрыстығын, аудит объектісінің қызметін ұйымдастырудың ішкі процестерінің тиімділігін, көрсетілетін мемлекеттік қызметтің сапасын, мемлекет активтерінің сақталуын талдау, бағалау және тексеру.


Функциялары:

1) қаржылық есептілікке аудит жүргізуге қатысады;
2) Министрлікте, оның аумақтық бөлімшелерінде, ведомстволық бағынысты ұйымдарында олардың қызметінің барлық бағыттары бойынша, оның ішінде көрсетілетін мемлекеттік қызметтің сапасына тиімділік аудитін жүргізеді;
3) Министрлікте, оның аумақтық бөліністерінде, ведомстволық бағынысты ұйымдарында сәйкестік аудитін жүргізеді;

4) мемлекеттік сатып алуды жүргізу және шарттар талаптарын орындау рәсіміне, оның ішінде сатып алынатын тауарлардың, жұмыстардың, көрсетілетін қызметтердің мерзімі, көлемі, бағасы, саны және сапасы бойынша сәйкестік аудитін жүргізеді;

5) Министрліктің ішкі процестерінің (бизнес-процестерінің) тәуекелдерін басқару жүйесі негізінде Министрлікте, оның аумақтық бөліністері мен ведомстволық бағынысты ұйымдарында ішкі бақылау және басқару жүйесінің жұмыс істеуін бағалауды, сондай-ақ аумақтық бөліністердің ішкі аудит қызметтерінің жұмысын бағалауды жүзеге асырады;
6) Министрліктің стратегиялық жоспарының және бюджеттік шығыстармен өзара байланыстағы аумақтарды дамыту бағдарламалардың мақсаттары мен міндеттеріне қол жеткізуін, оның ішінде дамуға арналған нысаналы трансферттерді іске асыруды қоса бюджеттік инвестициялар шеңберінде талдайды;

7) тиісті органда тауарлық-материалдық қорлардың және өзге активтердің сақталуына тексеруді жүзеге асырады;
8) ішкі мемлекеттік аудит жүргізумен байланысты мәселелер бойынша мемлекеттік аудит объектілері лауазымды адамдарының тиісті ақпаратын тыңдайды;
9) Қазақстан Республикасының заңнамасына сәйкес республикалық және (немесе) жергілікті бюджеттердің қаражатын пайдалану кезінде бұзушылықтардың жолын кесу, оларға жол бермеу, анықталған кемшіліктерді жою, мемлекеттік органның қызметін ұйымдастырудың ішкі процестерінің тиімділігін арттыру жөніндегі ұсынымдармен бірге ішкі мемлекеттік аудит нәтижелері туралы есепті, сондай-ақ анықталған заң бұзушылықтарға кінәлі лауазымды адамдардың жауапкершілігі туралы ұсынысты Министрге енгізеді;
10) Министр үшін жұмыстың жылдық жоспарын орындау мониторингін жүзеге асырады;

11) жүргізілген мемлекеттік аудит және қабылданған шаралар бойынша есептер мен ақпаратты ішкі мемлекеттік аудит жөніндегі уәкілетті органға жібереді;
12) Министрге, сондай-ақ ішкі мемлекеттік аудит жөніндегі уәкілетті органның алдында атқарылған жұмыс туралы жыл сайын есеп береді;

13) Министрлікке, оның ведомстволарына, аумақтық бөліністеріне, ведомстволық бағынысты ұйымдарына ішкі бақылау жүйесін ұйымдастыру бойынша жұмыста консультациялық қызметтер көрсету; 

Егер тиісті объектілер Есеп комитетінің, ревизиялау комиссиясының және ішкі мемлекеттік аудит жөніндегі уәкілетті органның мемлекеттік аудит объектілерінің тізбесіне енгізілмесе, Департамент Министрдің тапсырмасы бойынша жоспардан тыс мемлекеттік аудит жүргізеді. 

6. Құқықтары мен міндеттері:

1) құпиялылық режимін, қызметтік, коммерциялық немесе заңмен қорғалатын өзге де ларды сақтай отырып, мемлекеттік аудит объектілерінің тиісті жылға арналған тізбесін қалыптастырумен байланысты мәселелер бойынша осы ведомстволық ақпараттық жүйелердің құрамы және форматы туралы мәліметті, құжаттаманы, ақпаратты, материалдарды (дәлелдемелер), анықтамаларды, ауызша және жазбаша түсініктемелерді сұрату;

2) Қазақстан Республикасының бюджеттік заңнамасын жетілдіру және Қазақстан Республикасының қаржы жүйесін дамыту бойынша ұсыныстарды әзірлеу және оларды тиісті уәкілетті органдарға қарауға ұсыну;

3) мемлекеттік аудитті жүргізу шеңберінде аумаққа және құпиялылық режимін, қызметтік, коммерциялық немесе заңмен қорғалатын өзге де құпияларды сақтауды ескере отырып, мемлекеттік аудит объектісінің               үй-жайына кедергісіз кіру рұқсатын алу;

4) ішкі аудиттің нәтижелері туралы есепті дайындау үшін мемлекеттік аудиттің міндеттері мен мәніне сәйкес белгіленген мерзімдерде қажетті құжаттаманы, ақпаратты, оның ішінде құзыретіне кіретін мәселелер бойынша электрондық тасымалдағышта, сондай-ақ ақпараттық жүйелерге рұқсатты, жазбаша және ауызша түсініктемелерді және өзге де ақпаратты, оның ішінде мемлекеттік құпияны және құпиялылық режимін, қызметтік, коммерциялық немесе заңмен қорғалатын өзге де құпияларды сақтауды ескере отырып, өзге де заңмен қорғалатын құпияны қамтитын ақпаратты сұрату және алу;
5) мемлекеттік бақылау және қадағалау органдары жүргізген мемлекеттік бақылау және қадағалау нәтижелері бойынша қабылданған актілер мен құжаттарды сұрату;

6) өз құзыреті шегінде мемлекеттік аудит объектілерінің басшыларынан және басқа лауазымды адамдарынан мемлекеттік аудит жүргізу кезіндегі заң бұзушылықтар фактілері бойынша жазбаша түсініктемелер ұсынуларын, сондай-ақ белгіленген тәртіппен куәландырылған қажетті құжаттардың көшірмелерін талап ету;

7) Министрліктің ведомстволық бағынысты ұйымдарына ішкі бақылау жүйесін ұйымдастыру бойынша жұмыста консультациялық қызметтер көрсету;

8) Қазақстан Республикасының заңнамалық актілерінде көзделген өзге де құқықтары бар;
9) мемлекеттік аудит және қаржылық бақылау стандарттарына қатаң сәйкестікте мемлекеттік аудит және қаржылық бақылау жүргізеді;
10) Департамент жұмысының жылдық, тоқсандық жоспарларын, Департаментті оқыту бойынша жоспарларды әзірлейді, Министрге бекітуге ұсынады және орындауды қамтамасыз етеді;

11) тәуекелдерді басқару жүйесі негізінде Министр бекітетін мемлекеттік аудит объектілерінің тиісті жылға арналған тізбесін қалыптастырады;

12) Қазақстан Республикасының мемлекеттік құпиялар туралы заңнамасына сәйкес мемлекеттік құпияларды құрайтын мәліметтерді және (немесе) Қазақстан Республикасының Үкіметі айқындаған таратылуы шектеулі қызметтік ақпаратты қамтитын мәліметтерді қоспағанда, мемлекеттік аудит объектілерінің тиісті жылға арналған бекітілген тізбелері мен оларға өзгерістерді бекітілген күнінен бастап күнтізбелік бес күн ішінде Министрліктің интернет-ресурсында орналастырады;
13) тексерулердің қайталануын болдырмау мақсатында мемлекеттік аудит және қаржылық бақылау органдарымен мемлекеттік аудит объектілерінің тиісті жылға арналған тізбелерін және оларға өзгерістерді келіседі;

14) жүйелі негізде мемлекеттік аудит және қаржылық бақылау органдары берген ұсынымдарды, оның ішінде Департаменттің ұсынымдарын және міндетті түрде орындалуға бағытталған ұйғарымдарды орындаудың мониторингін жүзеге асырады;

15) мемлекеттік аудит жүргізу кезінде сұратылған құжаттар мен материалдарды мемлекеттік аудит объектілерінің лауазымды адамдарының ұсынбауы немесе уақтылы ұсынбауы фактілері бойынша актілер жасайды;
16) Қазақстан Республикасының заңнамасын, мемлекеттік аудит объектілерінің құқықтары мен заңды мүдделерін сақтайды;

17) Қазақстан Республикасының заңнамасында белгіленген мерзімдерде мемлекеттік аудит және қаржылық бақылау материалдарын бірыңғай деректер базасында орналастырады;

18) мемлекеттік аудит объектілерінің лауазымды адамдарының әрекеттерінде қылмыстық немесе әкімшілік құқық бұзушылық белгілері анықталған жағдайда тиісті аудиторлық дәлелдемелермен бірге материалдарды құқық қорғау органдарына немесе әкімшілік құқық бұзушылықтар туралы істерді қозғауға және (немесе) қарауға уәкілетті органдарға тапсырады;
19) мемлекеттік аудит объектісінің белгіленген жұмыс режиміне кедергі келтірмейді;

20) Қазақстан Республикасының заңнамасына сәйкес ұсынылған заң бұзушылықтардың алдын алу, анықтау және жолын кесу бойынша өкілеттіктерді уақтылы және толық көлемде орындайды;

21) қызметтік және кәсіби әдептің талаптарын сақтайды;

22) мемлекеттік аудит объектісінің басшысына (лауазымды адамына) мемлекеттік аудит және қаржылық бақылау жүргізу кезінде қатысуына кедергі келтірмейді, мемлекеттік аудит және қаржылық бақылау мәніне қатысты мәселелер бойынша түсінік береді;

23) мемлекеттік аудит және қаржылық бақылау нәтижесінде алынған құжаттар мен мәліметтердің сақталуын қамтамасыз етеді, оның ішінде мемлекеттік құпияларға, қызметтік, коммерциялық және заңмен қорғалатын өзге де құпияларға қатысты мәліметтерді жарияламайды;

24) Министрге мүдделер қақтығысына ықпал ететін жағдайлар туралы хабарлайды;

25) мемлекеттік аудиттің нәтижелерін тек қана мемлекеттік аудит барысында алынған және жиналған ақпаратқа және нақты деректерге негіздейді;

26) Министр басқаратын Мемлекеттік аудит және тәуекелдер жөніндегі кеңеспен өзара іс-қимыл жасасады, оның ұсынымдарын іске асыруды қамтамасыз етеді;

27) Қазақстан Республикасының заңнамалық актілерінде көзделген өзге де міндеттер.

3. Ішкі аудит департаментінің қызметін ұйымдастыру
7. Департамент Қазақстан Республикасының заңнамалық актілеріне, Президенттің актілеріне, Қазақстан Республикасының өзге де нормативтік құқықтық актілеріне сәйкес негізгі міндеттері мен функцияларын іске асыру үшін қажетті өкілеттіліктерге ие. 

8. Департаментті Қазақстан Республикасының заңнамасына сәйкес лауазымға тағайындалатын және лауазымнан босатылатын бастық басқарады.
9. Департамент бастығының Қазақстан Республикасының заңнамасында белгеленген жағдайларда орынбасары болады.
10.  Департаменттің бастығы құрылымдық бөліністің қызметіне жалпы басшылықты жүзеге асырады және мемлекеттік органның құрылымдық бөлінісіне жүктелген міндеттердің орындалуына және өз функцияларын жүзеге асыруға дербес жауапты болады. 
11. Департаменттің бастығы құрылымдық бөліністің құрылымы және штаттық кестесі бойынша мемлекеттік органның басшысына ұсыныс береді.

12. Осы мақсатта бастық:

1) өз орынбасарының міндеттері мен өкілеттіктерін белгілейді;

2) құрылымдық бөліністердің құрамына енетін құрылымдық бөліністері басшыларының міндеттері мен өкілеттіктерін белгілейді;

3) Қазақстан Республикасы Президентінің заңдары мен актілеріне сәйкес өзге де өкілеттіктерді жүзеге асырады.

13. Департамент бастығының орынбасары:
1) өз құзыреті шегінде Департамент қызметін үйлестіреді;

2) Департамент бастығы болмаған жағдайда Департаменттің қызметіне жалпы басшылықты жүзеге асырады және құрылымдық бөлініске жүктелген міндеттердің орындалуына және өз функцияларын жүзеге асыруға дербес жауапты болады. 
3) мемлекеттік органның құрылымдық бөлінісі басшылығы жүктеген өзге де функцияларды жүзеге асырады. 

14. Департаменттің құзыретіне кіретін мәселелер бойынша Департаменттің атынан басқа құрылымдық бөліністерге жолданатын құжаттарға Департамент бастығы, ол болмаған жағдайда оны алмастыратын адам қол қояды.

________________________
